
ESLC Linji gwida ta’ kif jagħmlu t-test l-istudenti (MT) 

1 INTRODUZZJONI 

1. Dawn il-linji gwida huma mfassla biex jagħtuk informazzjoni kif tagħmel l-eżerċizzji tal-lingwa fil-

European Survey on Language Competencies (ESLC) permezz tal-għodda għall-ittestjar bil-
kompjuter. Dawn il-linji gwida mhumiex intenzjonati bħala materjal għall-prattika u mhumiex 
intenzjonati bħala indikazzjoni tal-livell tal-materjal li se tara fis-servej.  

2. Dawn il-linji gwida għandhom jiġu użati flimkien mal-għodda ta’ eżempji għall-istudenti u li tista’ 
tigi mniżżla mis-sit elettroniku tas-SurveyLang minn http://www.surveylang.org. 

3. L-għodda tal-ittestjar bl-użu tal-kompjuter se tintuża għat-testijiet tal-Qari u tas-Smigħ, kif ukoll 

għall-kwestjonarju tal-istudenti. It-test tal-Kitba se jsir fuq karta aktar milli bl-għodda tal-ittestjar fil-
kompjuter. Hemm sitt tipi ta’ eżerċizzji differenti fit-test tal-Qari u ħames tipi ta’ eżerċizzji differenti 
fit-test tas-Smigħ. Eżempji ta’ dawn it-tipi ta’ eżerċizzji kollha jinsabu fis-sit tas-SurveyLang fejn 

hemm eżempji ta’ kif titħaddem is-sistema. Istruzzjonijiet ta’ kif isiru l-eżerċizzji jinsabu f’din il-
Gwida. 

2   KIF JAGĦMLU T-TESTIJIET  

2.1  Aċċess fil-kompjuter 

4. Biex tibda t-test trid tittajpja l-password li se tingħatalek minn min qed imexxi t-test. Meta tagħmel 
dan, ikklikkja ‘IBGĦAT’.  

                                                            Figura 1.  Skrin tal-aċċess 

 

 

 

 

 

5. Biex tħaddem l-eżempji tal-għodda għall-istudenti fuq is-sit elettroniku uża l-password li ġejja u 
kklikkja ‘IBGĦAT’: 9999  

6. Wara li jkun irnexxielek tidħol fis-sit, se tara screen b’ismek (jew ID), l-isem tal-iskola tiegħek u 
isem pajjiżek fuq nett. Jekk jogħġbok iċċekkja li dawn huma korretti. Jekk le, informa mill-ewwel lil 
min qed imexxi t-test.  

7. Taħt din l-informazzjoni, se ssib buttuni għat-test(ijiet) li se tagħmel bl-għodda tal-ittestjar bil-
kompjuter. Peress li kull student se jiġi ttestjat fuq tnejn biss mit-tliet abilitajiet (Qari, Smigħ u 
Kitba), in-numru ta’ buttuni se jvarjaw minn student għal student u jiddependu mit-taħlita ta’ 

testijiet li jkunu ngħataw lilek.  

8. Għal student li se jieħu kemm it-test tas-Smigħ kif ukoll it-test tal-Qari, l-iskrin se jkun jidher hekk:  

Figura 2.  L-iskrin wara li jkun irnexxielek tiftaħ il-programm 

 

 

 

 

 

 

 

 

 

 

 

 

9. Innota li l-buttuni qegħdin wara xulxin mix-xellug għal-lemin fl-ordni li se jintużaw. Fl-eżempju ta’ 

hawn fuq, l-ewwel isir it-test tas-Smigħ, imbagħad it-test fil-Qari u wara l-kwestjonarju tal-istudent. 
Jekk buttuna tkun griża, ma tistax tigi miftuħa f’dan l-istadju. Jekk buttuna tkun ħadra, tfisser li 
f’dak il-ħin tkun attiva. Fl-eżempju ta’ hawn fuq, il-prova tal-Awdjo hi attiva.  

10. Il-buttuna tal-‘Iċċekkjar tal-awdjo’ tintuża biex tittestja u tvarja l-volum tal-awdjo. Dan irid isir 
dejjem qabel jibda t-test fis-Smigħ.  

11. Uża l-buttuni “Test bis-smigħ”, “Test tal-qari” u “Kwistjonarju” biex tibda taħdem it-taqsimiet. Nota: 
Ħu ħsieb li ma tagħfasx il-buttuni tat-testijiet tas-Smigh jew tal-Qari qabel ma jgħidlek min qed 
imexxi t-test. Jekk tikklikkja dawn il-buttuni, jibda t-test u jibda jimmarka l-ħin.  

12. Wara li tkun lestejt minn kull test, terġa’ lura għall-iskrin muri hawn fuq fil-Figura 2. Il-kulur tal-
buttuna tat-test li jmiss jinbidel minn griż għal aħdar. Dan tfisser li inti tkun tista tibda dan t-test.  

2.2     Prova tal-Awdjo għat-test tas-Smigħ 

13. Ilbes il-‘headphones’. Imbagħad ikklikkja il-buttuna tal-‘ Iċċekkjar tal-awdjo’ li tiftaħlek skrin fejn 

tista’ tiċċekkja li l-awdjo tal-kompjuter qed jaħdem u li l-volum ma jkunx għoli ħafna u lanqas baxx 
ħafna. Ikklikkja ‘DOQQ’ biex tisma’ biċċa mis-silta. Isma’ u sib l-aħjar volum permezz tas-slider 
tal-volum. Meta tkun tista’ tisma’ s-silta ċara, ikklikkja ‘KOMPLI’. Jekk ma tista’ tisma’ xejn, għid lil 

min qed imexxi t-test.   

Figura 3.   Prova tal-Awdjo 

 

 

 

 

 

14. Innota li tista’ tvarja il-volum waqt li tkun qed tagħmel it-test tas-Smigħ. 

2.3    Bidu tat-test  

15. Meta tibda t-test tas-Smigħ jew tal-Qari jew il-Kwestjonarju, se tara skrin bħal ma jidher hawn 
taħt.  

Figura 4.   L-iskrin għat-test 

16. Il-parti t’isfel tal-iskrin turi n-numru ta’ eżerċizzji fit-test li tkun qed tagħmel. L-eżerċizzji huma 
murija fit-‘Task display area’ waħda waħda. Nota: It-tipi ta’ eżerċizzji differenti huma spjegati aktar 

’il quddiem f’din il-Gwida. F’din l-ewwel parti qed inħarsu lejn partijiet taI-iskrin tat-test.  

17. Il-kaxxa ‘Rubric’ fir-rokna ta’ fuq tax-xellug tipprovdi istruzzjonijiet dwar kif wieħed għandu 
jirrispondi eżerċizzju. Dejjem aqra dawn l-istruzzjonijiet qabel ma tkompli taħdem.  

18. Il-buttuna ‘Time left’ fin-naħa tal-lemin tal-iskrin turik kemm ikun baqa’ ħin sa tmiem it-test li tkun 
qed tagħmel. Għall-ewwel il-ħin muri jkun f’minuti; meta jkun baqa’ minuta biss, din tibda turi 
kemm għad baqa’ sekondi. L-arloġġ tat-test se jurik meta jkun għad baqa’ 10 minuti u 5 minuti. 

Innota li t-test tal-Qari huwa twil eżattament 30 minuta. It-test tas-Smigħ huwa bejn wieħed u 
ieħor 30 minuta twil però jiddependi fuq kemm huwa twil ir-rekording. Meta l-arloġġ jieqaf f’0 
sekondi, ikollok 30 sekonda oħra biex tlesti t-test qabel l-iskrin tat-test jagħlaq waħdu. 

19. In-‘navigation bar’ fil-parti t’isfel tal-iskrin turik fejn wasalt fit-test u liema eżerċizzji u mistoqsijiet 
diġà lestejt. Għal kull mistoqsija fit-test li tkun qed tagħmel hemm kaxxa b’numru. Waqt li tkun qed 
tirrispondi mistoqsija din ikollha kaxxa ħamra madwarha, per eżempju numru 7 ġo Figura 4. Il-

kulur blu juri li dik il-mistoqsija diġà tkun inħadmet. Il-kulur griż jindika li dik il-mistoqsija għadha 
trid tinħadem.  

20. Tista’ tuża n-‘navigation bar’ biex timxi ’l quddiem jew tmur lura fit-test. Meta tikklikkja kaxxa 

b’numru ġo fiha, fuq l-iskrin tidher dik il-mistoqsija li tikkorrispondi man-numru fil-kaxxa. Imbagħad 
tkun tista’ tirrispondi dik il-mistoqsija. Jekk trid, tista’ wkoll tbiddel it-tweġiba li tkun diġà tajt fil-
mistoqsijiet li ħdimt. Tista’ tagħmel dan xħin trid sakemm ma jkunx skada l-ħin u jagħlaq l-iskrin 

tat-test.  

21. Meta tibda test, il-kaxex bin-numri fihom ikunu kkuluriti griżi u jindikalek biex tibda taħdem l-ewwel 
mistoqsija tal-ewwel eżerċizzju. Nagħtuk parir li taħdem it-test b’mod ordnat mix-xellug għal-lemin 

fuq in-‘navigation bar’. Tista’ tagħmel dan billi tikklikkja fuq il-buttuna ‘Next Question’   fil-
part t’isfel tal-iskrin fuq il-lemin jew billi tikklikkja fuq il-kaxex innumerati ta’ taħt.  

22. Huwa importanti, speċjalment għat-test tas-Smigħ, li taħdem it-test fl-ordni indikat minħabba li l-

mistoqsijiet tal-‘audio track’ huma ppreżentati wara xulxin skont in-numru tagħhom.  

23. It-testijiet kollha tas-Smigħ se jinstemgħu darbtejn. Se jingħata ħin biex taqra l-mistoqsijiet u se  
jkollok ħin ukoll biex tiċċekkja r-risposti tiegħek wara kull eżerċizzju.  

3     Informazzjoni fuq l-eżerċizzju tat-Test 

3.1   Eżerċizzji tas-Smigħ 

 

24. Din il-parti se tagħtik informazzjoni fuq kif għandek tirrispondi t-tipi ta’ eżerċizzji li se jkollok fit-test 

tas-Smigħ fl-eżempji mogħtija fil-kompjuter bħala għodda għall-istudenti. 

Eżerċizzju tas-Smigħ 1  

 

F’dan l-eżerċizzju se tisma’ nies jitkellmu f’ħames sitwazzjonijiet differenti. Kull sitwazzjoni se tiġi rrepetuta 
qabel ma tinstema’ ta’ warajha. Għal kull eżerċizzju, hemm mistoqsija u sett stampi fuq l-iskrin. Se tisma’ 
wkoll il-mistoqsija u se jkollok ħin tħares lejn l-istampi. Għal kull mistoqsija, agħżel it-tweġiba t-tajba (A,B 
jew Ċ) billi tikklikkja fuq il-buttuna maġenb it-tweġiba. Innota li tista’ tibdel ir-risposta billi tikklikkja fuq 
buttuna oħra. Meta tkun lestejt, mur għall-mistoqsija li jmiss billi tikklikkja fuq il-buttuna ‘Next Question’ jew 
in-numru li jmiss fuq in-‘navigation bar’.  

Eżerċizzju tas-Smigħ 2 

 

F’dan l-eżerċizzju se tisma’ nies jitkellmu f’ħames sitwazzjonijiet differenti. Kull sitwazzjoni se tiġi rrepetuta 
qabel ma tmur għal ta’ warajha. Għal kull sitwazzjoni, hemm sentenza li tagħtik informazzjoni dwar is-
sitwazzjoni, mistoqsija u sett ta’ għażliet miktubin. Se tisma’ wkoll is-sitwazzjoni u l-mistoqsija u jkollok ħin 
taqra l-għażliet possibbli. Għal kull mistoqsija, agħżel ir-risposta korretta (A,B jew Ċ) billi tikklikkja fuq il-
buttuna ħdejn ir-risposta. Meta tiġi magħżula risposta, il-kulur tal-buttuna jinbidel kif muri hawn taħt. 
Innota li tista’ tbiddel ir-risposta billi tikklikkja fuq buttuna oħra. Meta tkun lestejt, mur fuq il-mistoqsija li 
jmiss billi tikklikkja fuq il-buttuna ‘Next question’ jew in-numru li jmiss fuq in-‘navigation bar’.  

Eżerċizzju tas-Smigħ 3 

 

F’dan l-eżerċizzju se tisma’ persuna waħda jew iktar jitkellmu. Is-silta tas-smigħ se tinstema’ darbtejn. 
Hemm numru ta’ mistoqsijiet dwar dak li tkun qed tisma’. Għal kull mistoqsija, agħżel ir-risposta korretta 
(A,B jew Ċ) billi tikklikkja fuq il-buttuna ħdejn ir-risposta. Meta tiġi magħżula risposta, il-kulur tal-buttuna 
jinbidel kif muri hawn taħt. Innota li tista’ tbiddel ir-risposta billi tikklikkja fuq buttuna oħra. Il-mistoqsijiet 
kollha huma kollha fuq l-istess skrin, għalkemm tajjeb li tinnota li se jkollok tuża l-iskroll bar biex tara l-
mistoqsijiet kollha. Għal kull mistoqsija, agħżel ir-risposta korretta (A,B jew Ċ) imbagħad mur fuq il-
mistoqsija li jmiss.  

 

 

 

 

 

 

 

 

Eżerċizzju tas-Smigħ 4 

F’dan l-eżerċizzju se tisma’ żewġ persuni jitkellmu. Is-silta tas-smigħ se tinstema’ darbtejn. Hemm numru 
ta’ dikjarazzjonijiet dwar dak li tkun qed tisma’. Għal kull mistoqsija, iddeċiedi jekk id-dikjarazzjoni hijiex 

Veru jew Falz. Per eżempju, jekk taħseb li r-risposta għall-mistoqsija 9 hi Falz, ikklikkja fuq il-buttuna Le0. 
Jekk taħseb li r-risposta għal mistoqsija 9 hi Veru, ikklikkja fuq il-buttuna Iva. Imbagħad, mur għall-
mistoqsija li jmiss. Il-mistoqsijiet kollha huma fuq l-istess skrin. 

 

 

 

 

 

 

 

 

Eżerċizzji tas-Smigħ 5 

F’dan l-eżerċizzju se tisma’ żewġ persuni jitkellmu. Huma se jitkellmu dwar ħames persuni. Is-silta tas-
smigħ se tinstema’ darbtejn. Għal kull mistoqsija, qabbel il-persuni mal-istampa korretta (A-G). Hemm 

żewġ stampi żejda li ma jaqblu ma’ ħadd. Għal dan l-eżerċizzju tużax ittra għal aktar minn darba. Biex 
tqabbel il-persuni mal-istampa korretta (A-G) mexxi l-istampa mill-frejm fuq il-lemin u poġġieha fil-kaxxa 
ħdejn l-isem tal-persuna li trid tqabbel l-istampa magħha. Ikklikkja fuq l-istampa u żomm il-buttuna tal-

maws tal-kompjuter ’l isfel waqt li tkarkar l-istampa għall-pożizzjoni ġdida tagħha. Erħi l-buttuna tal-maws 
meta l-istampa tkun fuq il-kaxxa. Jekk trid tbiddel ir-risposta tista’ tkarkar l-istampa mill-kaxxa tagħha fuq 
ix-xellug lura għall-frejm fuq il-lemin. Tista’ wkoll tmexxi stampa minn kaxxa għal kaxxa oħra. Kun ċert li l-

kaxex kollha għandhom stampa qabel ma tibda l-eżerċizzji li jmiss.     

 

 

 

 

 

 

3.2     Eżerċizzji ta’ Qari 

Eżerċizzji tal-Qari 1  

F’dan l-eżerċizzji, inti se taqra silta u tirrispondi xi mistoqsijiet fuqha. Trid tagħżel ir-risposta korretta għal 
kull mistoqsija minn sett ta’ stampi. L-għażliet huma differenti għal kull mistoqsija. Għal kull mistoqsija, 
agħżel ir-risposta korretta (A, B jew Ċ) billi tikklikkja l-buttuna ħdejn l-istampa. Innota li tista’ tbiddel ir-
risposta tiegħek billi tikklikkja buttuna oħra. Meta tkun lestejt, mur fuq il-mistoqsija li jmiss billi tikklikkja fuq 
il-buttuna ‘Next question’ jew in-numru li jmiss fuq in-‘navigation bar’.  

Eżerċizzju tal-Qari 2  

 

Għal dan l-eżerċizzju inti taqra silta u tirrispondi xi mistoqsijiet fuq is-silta. Trid tagħżel ir-risposta korretta 
għal kull mistoqsija minn sett ta’ għażliet miktubin. Għal kull mistoqsija, agħżel ir-risposta korretta (A,B jew 
Ċ) billi tikklikkja fuq il-buttuna ħdejn ir-risposta. Meta tiġi magħżula risposta, il-kulur tal-buttuna jinbidel kif 
muri hawn taħt. Innota li tista tbiddel ir-risposta billi tikklikkja fuq buttuna oħra. Meta tkun lestejt, mur fuq il-
mistoqsija li jmiss billi tikklikkja fuq il-buttuna ‘Next question’ jew in-numru li jmiss fuq in-‘navigation bar’.  

Eżerċizzju tal-Qari 3  

 

Għal dan l-eżerċizzju inti taqra silta u tirrispondi xi mistoqsijiet fuq is-silta. Trid tagħżel ir-risposta korretta 
għal kull mistoqsija minn sett ta’ għażliet miktubin. L-għażliet huma l-istess għal kull mistoqsija. Għal kull 
mistoqsija, agħżel ir-risposta korretta (A,B jew Ċ) billi tikklikkja fuq il-buttuna ħdejn ir-risposta. Meta tiġi 
magħżula risposta, il-kulur tal-buttuna jinbidel kif muri hawn taħt. Innota li tista’ tbiddel ir-risposta billi 
tikklikkja fuq buttuna oħra. Meta tkun lestejt, mur fuq il-mistoqsija li jmiss billi tikklikkja fuq il-buttuna ‘Next 
question’ jew in-numru li jmiss fuq in-‘navigation bar’. Innota li forsi jkollok tuża l-iskroll bar biex tara s-silta 
kollha. 

Eżerċizzju tal-Qari 4  

 

Għal kull mistoqsija f’dan l-eżerċizzju trid tqabbel waħda minn seba’ tabelli ma’ stampa tas-sitwazzjoni. L-
istampi huma nnumerati 15-19. It-tabelli huma mmarkati A-G. Hemm żewġ tabelli żejda li ma jaqblu 
m’ebda stampa. Għal dan l-eżerċizzju tużax ittra iktar minn darba waħda. Għal kull mistoqsija, agħżel ir-
risposta korretta (A-G) billi tikklikkja l-buttuna fuq ir-risposta. Meta tiġi magħżula risposta, il-kulur tal-
buttuna jinbidel kif muri hawn taħt. Innota li tista’ tbiddel ir-risposta billi tikklikkja fuq buttuna oħra. Meta 
tkun lestejt, mur fuq il-mistoqsija li jmiss billi tikklikkja fuq il-buttuna ‘Next question’ jew in-numru li jmiss 
fuq in-‘navigation bar’. Hemm lista żgħira fir-rokna ta’ fuq, fuq il-lemin tal-iskrin. Din il-lista tgħidlek liema 
mit-tabelli (A-G) int diġà qabbilt ma’ stampa (15-19). 

Eżerċizzju tal-Qari 5  

 

Għal kull mistoqsija f’dan l-eżerċizzju, trid tqabbel waħda minn tmien tabelli ma’ sentenza li tfisser l-istess 
ħaġa. Is-sentenzi huma nnumerati 20-25. It-tabelli huma nnumerati A-H. Hemm żewġ tabelli żejda li ma 
jaqblu mal-ebda sentenza. Għal din l-attività tużax ittra iktar minn darba waħda. Għal kull mistoqsija, 
agħżel ir-risposta korretta (A-H) billi tikklikkja l-buttuna fuq ir-risposta. Meta tagħżel it-tweġiba, il-kulur tal-
buttuna jinbidel kif muri hawn taħt. Innota li tista’ tbiddel ir-risposta billi tikklikkja fuq buttuna oħra. Meta 
tkun lestejt, mur fuq il-mistoqsija li jmiss billi tikklikkja fuq il-buttuna ‘Next question’ jew in-numru li jmiss 
fuq in-‘navigation bar’. Hemm lista żgħira fir-rokna ta’ fuq fuq il-lemin tal-iskrin. Din il-lista tgħidlek liema 
mit-tabelli (A-H) diġà gew imqabbla minnek ma’ stampa (20-25). 

Eżerċizzju tal-Qari  6  

Għal dan l-eżerċizzju, sitt sentenzi ġew imneħħija mis-silta. Hemm seba’ mistoqsijiet immarkati A-G fil-

frejm fuq il-lemin. Hemm sentenza żejda li m’għandekx bżonn tużaha. Trid tqabbel is-sentenza korretta 
ma’ kull spazju vojt. Din issir billi tmexxi s-sentenza mill-frejm fuq il-lemin u tpoġġiha fl-ispazju vojt fejn 
taħseb li għandha tmur. Ikklikkja fuq is-sentenza u żomm il-buttuna tal-maws magħfusa sakemm tkarkar 

is-sentenza fil-post il-ġdid tagħha. Erħi l-buttuna tal-maws meta s-sentenza tkun f’postha fuq l-ispazju vojt. 
Jekk trid tbiddel ir-risposta tista’ tmexxi s-sentenza mill-pożizzjoni fis-silta lura fil-frejm fuq il-lemin. Tista’ 
wkoll tkarkar is-sentenza minn pożizzjoni fis-silta għal oħra. Kun ċert li l-ispazji vojta kollha għandhom 

sentenza fihom qabel ma tibda l-eżerċizzji l-oħra.  

